
❖თანამედროვე მსოფლიოში ცხოვრება დინამიურად
მიმდინარეობს. ადამიანები მრავალფეროვან სამყაროში
ცხოვრობენ, სადაც სხვადასხვა კულტურები მუდმივად
შეხებაში მოდიან ერთმანეთთან. სელფის
ფორმირება/განსაზღვრება არ სრულდება ბავშვობაში და
შეიძლება სიცოცხლის ბოლომდე გაგრძელდეს, რადგან
ადამიანები აგრძელებენ ინფორმაციის მიღებას სოციალური
ქსელების, ფილმების, ხელოვნების ნიმუშებისა თუ უცხო
კულტურებთან შეხვედრების საშუალებით. ახალი
ინფორმაცია აპროვოცირებს ახალ კითხვების გაჩენას
იდენტობების/ღირებულებების თუ ქცევითი სტრატეგიების
შესახებ. ცვალებად გარემოსთან ადაპტაცია
სელფის/კულტურის დიალოგური სისტემების
გადააზრებისა და ხანდახან ცვლილების აუცილებლობასაც
აყენებს. პროკულტურაცია ეწოდება იმ მენტალურ და
კულტურულ ცვლილებებს, რომელიც უცხო კულტურასთან
შეხვედრის შედეგად ვითარდება.

❖ ჩემი კვლევების ჩარჩოებში წინა პლანზე იქნა წამოწეული
ემიკური მიდგომა და ნაჩვენები იქნა მისი აუცილებლობა,
რამაც შესაძლებელი გახადა ინდივიდთა მოქმედების
(agency) და აკულტურაციის პროცესისათვის ინდივიდთა
მიერ მინიჭებული მნიშვნელობისა და სელფის შინაგანი
დიალოგში მისი როლის გაგება. ასევე, საშუალება მოგვეცა
აკულტურაციის კვლევის კონტექსტში განგვეხილა
გლობალიზაციის ფაქტორი და ამ გზით, მივიღეთ უფრო
ჰოლისტური სურათი არსებული თეორიული გამოწვევების
დაძლევას ქაული შემთხვევის შესწავლის გზით ისახავდა
მიზნად. ქართველების კვლევა განსაკუთრებით
საინტერესოა, რადგან ისინი კულტურათა
ურთიერთქმედების ეპიცენტრში ცხოვრობენ და ჩართული
არიან მრავალვექტორიანი აკულტურაციის პროცესში.

❖ ჩემი მიდგომა მიზნად ისახავდა ქართველთა ეთნიკური
იდენტობის მარკერებისა და იმის გაგებას თუ რა
მნიშვნელობის მატარებელია პროკულტურაციის პროცესი
ქართველებისათვის, რა როლი აქვს გლობალიზაციას და რა
ზეგავლენას ახდენს ის სელფის განსაზღვრებასა და
კოლექტიურ იდენტობაზე.

❖ ამ მიზნით მრავალი წელია ვანხორციელებ კვლევებს
ევროპის არაერთ ქვეყანაში იქ მცხოვრები ქართველების
გამოცდილების კვლევის მიზნით. დიმიტრი უზნაძის
სახელობის სტიპენდიამ ხელი შემიწყო კვლევების
გაგრძელებაში.

